


















ANXO RABUÑAL80 – ADRA 

Por outra banda, o período que acouta 

a investigación ten algo de arbitrario. Non 

son números dondos nin ten por lindes fi tas 

históricas. As datas son marxes dun proceso 

que se inicia antes da fi n da ditadura e se 

prolonga despois da proclamación do Esta-

tuto. As imaxes do lado da sombra fl utúan 

entre anos sinalados, 1971 e 1989, pero 

falan dun tempo propio, fóra do calendario, 

falan dun indefi nido e alongado momento 

de euforia, de afi rmación da identidade, de 

progreso, de decisións culturais propias. 

Son imaxes que falan dun período de 

grandes ilusións, de moitas expectativas, de 

traballo colectivo arredor de ideas e dunha 

forte vontade experimental. 

Xa fi nalizada a mostra presentamos tres 

publicacións que compilaron no posíbel 

o resultado da investigación realizada. 

Tentamos presentar a documentación 

coleccionada nun modo non dogmático nin 

xerarquizado, aínda que si útil e aparellado. 

A opción para as publicacións foi dun 

formato reducido, 17 x 24 cm, impreso en 

papel común, procurando que fose lexíbel, 

sen deixar maiores baleiros, e insistindo no 

múltiple e no variado. O índice do catálogo, 

cos nomes e a paxinación como dardos que 

apontan a unha diana, todos revoltos, espa-

rexidos, sen primeiro nin segundo, sen antes 

nin despois, indica iniciativas converxentes 

dun mesmo nivel de importancia. 

A primeira publicación
A primeira publicación é un libro de 264 

páxinas a cores que recolle de xeito apre-

mado e heteroxéneo as pinturas, esculturas, 

debuxos e gravados expostos nas salas da 

Fundación, amais de variada documenta-

ción, manuscritos, fotografías, e coleccións 

de capas de discos e revistas autoeditadas 

durante ese tempo. O libro complétase con 

entrevistas, conferencias, textos recupe-

rados e outros escritos a propósito para a 

ocasión por un longo e variado repertorio 

de colaboradores. 

Iníciase a publicación cun texto de 

Fernando Alonso Romero que relata os 

avatares da construción e navegación 

das embarcacións Borna e Breogán, dous 

modelos experimentais de embarcacións 

de coiro e vimbios construídas en Noia no 

1976, semellantes ás que se utilizaran para 

navegar polas costas galegas dende hai 4000 

anos. Esta atrevida empresa de arqueoloxía 

náutica experimental supuxo unha vigorosa 

actualización da teima céltica, que tiña na 

música de Emilio Cao e no Festival de Orti-

gueira outros novos referentes. Alén desto, 

este proxecto provocou a inédita confl uencia 

do coñecemento académico coa experiencia 

artesá tradicional de cesteiros, zapateiros, 

curtidores, carpinteiros e pescadores.

A seguir recóllese o traballo editorial 

de Reimundo Patiño, o máis signifi cativo 

artista galego da segunda metade do século. 

O contexto do seu esforzo foi a Estampa 

Popular española, un movemento que 

achou eco no grupo Fusquenlla, ideado 

por Reimundo, Xaquín Marín e Xesús 

Castro en 1972, que aínda que non pasou 

de proxecto fi xo que a partires de aí Marín 

e Patiño traballaran e expuxeran xuntos. 

Nese mesmo ano 72, Patiño presentou na 

galería Redor de Madrid o cómic mural en 

doce cadros “O home que falaba vegliota”, 

para algúns a máis signifi cativa obra da arte 

galega do século XX. Reimundo foi unha 

referencia defi nitiva para varios grupos 

de artistas emerxentes, nomeadamente, e 

chegados por distintos vieiros, para Antón 

Patiño e o grupo Rompente, para Manuel 

Rivas e os irmáns Pereiro, que editaban en 

Madrid a revista Loia, para Xosé Díaz e o 

Grupo do Castro, e para Pepe Barro. Con 

Xaquín Marín concretou Reimundo en 

1975 o primeiro libro de cómic galego, 2 

Viaxes, editado en Madrid por Brais Pinto, 

que contén dúas historietas futuristas, 

“A saga de Torna no Tempo” e “O longo 

camiño de volta dende as estrelas”. A partir 

dese momento Reimundo impulsou dende 

Madrid a Editorial Tres.Catorce.Dezasete, 

ou TCD, que editou a bolsa de gravados 

do propio Reimundo “No me busques por 

Sevilla”, e os espléndidos libros La senso-

rialidad excéntrica de Raoul Haussman, 

Elencar de Carlos Oroza, e Insectario de Luis 

Seoane. Tamén en TCD editou dous libros 

de cómic: Los laberintos, do italiano Guido 

Buzzelli, e Ratas, de Xaquín Marín, ambos 

os dous cunha introdución asinada polo 

editor. Reimundo Patiño asumiu simulta-

neamente enunciados dos máis variados 

estilos e movementos, sen adscrición, 

tomando casualmente os materiais plás-

ticos e pescudando nas formas da cultura 

de masas nunha refl exión contemporánea 

sobre a posibilidade dun concepto ‘popular’ 

para a arte. Reimundo interesouse polo 

cómic no que o cómic ten de arte multipli-

cada, masiva, que lle permitiu pescudar ao 

mesmo tempo na seriación, na cultura de 

masas, no futurismo, no expresionismo, na 

fi guración céltiga, na política, na liberación 

psíquica e no pop.

A autoedición, iniciada polo Grupo do 

Castro coa revista A Cova das Choias e por 

Reimundo en TCD, signifi ca un facerse 

cargo das cousas, un tomar conta dos 

propios proxectos, iniciativas sediciosas que 

afi rmaron un camiño de seu, nunca antes 

transitado. A carón da gráfi ca emerxeron 

outros proxectos, de xeito que a gráfi ca 

funciona como un indicio que descubre nas 

súas marxes outros pequenos lugares. 

As revistas desenvólvense no presente, 

e nesto radica o potencial da edición de 

revistas, pero tamén a súa complexidade. 

As revistas autoeditadas foron un medio de 

expresión de maneiras de pensar e actuar, 

un medio de autoafi rmación persoal e de 

grupo, e un completo instrumento ideoló-

xico e organizativo que podemos ler coma 

un arquivo. A revista tivo unha utilización 

como espazo autónomo de creazón, onde 

se axuntaba o que fose cun criterio edito-

rial de afi nidade estética ou estilo de vida. 

A difusión era tan reducida como a tiraxe. 

Ás veces as colaboracións eran anónimas, 

ou asinábase colectivamente, ou con pseu-

dónimo, ou só cun nome de pila. Mesturá-

banse nun mesmo nivel poemas, relatos, 

opinións, debuxos ou colaxes, sen estrati-

fi car a lectura. No aspecto gráfi co, o deseño 

é a base de retrincos colados e fotocopiados, 

as veces sobre papel de cor, e incorporan 

elementos decorativos extraídos da vida 

cotián. 

Abondando nesta liña, Fausto Isorna 

relata a aventura editorial da revista de 

cómix Valiumdiez, e Pepe Sendón as das 

revistas de poesía e creación Favorita e 

Trilateral. João Gesta escribe sobre a acción 

editorial e as colaboracións con Galiza dende 

o outro lado da raia, e Carmen Blanco aporta 

luz sobre outro importante lado da sombra, 

o da vindicación da dignidade da muller a 

través das revistas feministas. A entrevista 

ao poeta Francisco Barros ‘Chankecham’, 

completa a recensión das iniciativas de 

autoedición, xunto coa escolma de algúns 

outros poetas pouco visíbeis á luz do sol. 

Uxío Novoneyra, que debuxaba poemas no 

distante Courel, co seu amigo e teatral prín-

cipe underground Carlos Oroza. 

No que se refi re ao cinema, nun contexto 

incipiente de carácter maiormente fi ccional, 

os fi lmes de Llorenç Soler, neses anos resi-

dente en Galiza, apuntaron nunha rara liña 

de cine de intervención, cine de carácter 

documental, reintegrando o protagonismo 

da xente na defensa dos seus intereses. As 

súas películas, sobre a vida dos xitanos, dos 

labregos, dos alcólicos… foron claro exemplo 

da produción alternativa, as veces sufragadas 

polos propios afectados, e que se distribu-

íron por unha rede paralela que levou estes 

fi lmes a moitas aldeas en proxeccións en 

cineclubes, salóns e palleiros. Xunto a isto, 

con Ánxel Rueda e Fernando Pujalte de Lili 

Films, recuperamos algúns pequenos fi lmes 

anónimos en formato super 8, de produción 

doméstica e técnica amadora, que forman 

unha pequena e privada historia que está na 

base da experimentación subxectiva reali-

zada no vídeo nos anos 80. 

O panorama da música e da edición 

musical, de Andrés do Barro e Os Tamara 

ao rock progresivo de NHU, Outeiro e 

Tarannis, pasando pola eclosión do folk e 

a invención da ‘música celta’, foi relatado 

por Nonito Pereira. A entrevista ao prín-

cipe do rock Xaime Noguerol rescata a non 

sempre feliz memoria do underground, 

esmagado pola droga. O psiquiatra Antón 

Seoane narra a experiencia ‘antipsiquiá-

trica’ no sanatorio de Conxo entre 1972 e 

1975, que cuestionou outros aspectos alén 

dos puramente médicos, e que está comple-

tada coa autobiografía de Pedro Bretón, que 

amosa no relato da súa vida asombrada as 

contigüidades entre a marxinación social, a 

represión política e a doenza mental.

Anxo Rey Ballesteros recolle o ambiente 

creativo do Fato Onírico, un grupo de artistas 

na corrente surrealista que foi esquecido 

nos anos seguintes polo triunfo mediático 

de outras correntes máis na moda. Tres 

diferentes tarotes, da man de Correa Corre-

doira, Ulises Sarry e Isaac Pérez Vicente, 

prolongan ese iniciático camiño no escuro, 

que a seguir nos leva á obra esquecida de 

Andrés Colombo, un artista da primeira 

vangarda e de longa e intermitente traxec-

toria, case un descoñecido entre nós. Tamén 

nos leva á indiscutíbel obra pop do malo-

grado Fernando García Varela, fi nado o 

pasado 3 de maio de 2006. 

Con Kukas e César Lombera emerxeu en 

Galiza o teatro de rúa e de monicreques, cues-

tionando os límites da escea e propoñendo 

unha crítica carnavalización da vida cotián. 

A navegación do Xurelo, a revolta dos pisos 

en Compostela, os manifestos kamikaces do 

xove Suso de Toro, o lúcido ollar de Agustín 

García Calvo e moitos outros documentos e 

testemuñas completan esta heteroxénea –e 

non podía ser doutro xeito– compilación 

documental.

A segunda publicación
A segunda das publicacións é un libro de 

246 páxinas, en preto e branco, que contén 

unha ampla selección das historietas ou 

cómics realizados en Galiza durante a década 

dos 70, moitos deles case que descoñecidos, 

ou esquecidos, e que reeditados por vez 

primeira ofrecen unha imaxe espléndida do 

activismo gráfi co e cultural deses anos. 

Un aspecto principal do proxecto d’O 

Lado da Sombra foi sinalar a importancia 

do cómic no debate artístico e cultural na 

Galiza dos anos 70. O cómic entendémolo 

como un elemento central da proposta de 

revisión e actualización da cultura popular 

que tivo lugar neses anos, revisión que 

tamén atinxiu á posición do creador na 

sociedade, e á dos obxectos creados polos 

artistas. 

O cómic en Galicia ten unha diferente 

orixe, evolución e relevancia que noutros 

lugares. Os cómics aquí recollidos non 

naceron do desenvolvemento da prensa 

escrita nin dunha industria do papel que 

demandase produtos de consumo. O cómic 

aquí escolmado xurde de iniciativas avan-

gardistas no campo da creación, experi-

mentos realizados nos ambientes artísticos 

avanzados e informados sobre as modas 

do momento. O cómic, emblema gráfi co da 

moderna cultura de masas, como o rock no 

campo sonoro, era unha nova xiria demo-

cratizante que revisaba o sentido da vella 

fala da pintura.

Polo que respecta a Xaquín Marín, 

lembrar que foi o primeiro autor galego en 

publicar cómics, na revista Chan no ano 

1971. Logo debuxou dúas longas aventuras 

espaciais e futuristas, “O longo camiño de 

volta dende as estrelas” (33 páxinas) editada 

en 1975 por Brais Pinto Gráfi ca, e Ratas (80 

páxinas), publicada en 1977 por TCD na 

versión castelán, e que para a exposición 

e para o catálogo recuperamos na versión 

orixinal rotulada en galego, e fi nalmente 

editada 31 anos despois.

De Reimundo Patiño recollemos o cómic 

cartaz “Umah”; as dúas páxinas publicadas 

en Teima de “A rebelión dos aforcados”; e, 

sobre todo, “A saga de Torna no Tempo” (60 

páxinas publicadas en 2 Viaxes) e “O home 

que falaba arameo” (10 páxinas inacabadas), 

que xunto ás dez viñetas serigrafi adas a 

cores de “O home que falaba vegliota” (de 

1973, e recollidas na primeira publicación) 

completan a ‘triloxía da autodestrucción’. 

Tamén se recollen as páxinas do número 1 

editado e do número 2 inédito de A Cova das 

Choias, a pioneira revista de cómic editada 

en 1972 por un fato coñecido como Grupo 

do Castro, composto por Chichi Campos, 

Rosendo e Xosé Diaz, e Lois Esperante. 

Tamén reproducimos as estampas de 

Pepe Barro, que atopou no linóleo unha 

forma asequibel de producir en serie un 

cómic tipo cartaz, de vocación mural, en 

grandes viñetas, con citas e apoiado nun 

texto literario, nun ambizoso esforzo de 

suma e aportación aínda próximo do artesa-

nado que foi distribuído polo autor en feiras 

e romarías. 

De Antón Patiño reproducimos unha 

páxina publicada na revista Teima. O Colec-

tivo da Imaxe editou en 1979 o seu libro 

Esquizoide (60 páx.) unha sorte de dietario 

de composicións abarrocadas e de complexa 

lectura armadas con debuxos, fotogra-

fías, tramas, palabras e outros elementos 

gráfi cos. Antón atopou no cómic un caderno 

de campo para a investigación plástica que 

conserva as marcas do proceso de creación. 

Tamén se recollen catro páxinas de 

Loquis, un francotirador do debuxo de vaga 

morbideza psiquedélica cargada de melancó-

lica mordacidade. Os seus escenarios fanta-

siosos sinalan a vitalidade do surrealismo 

neses anos, e formalmente cuestionan as 

convencións gráfi cas, a viñeta, o cadro ou a 

lectura lineal, anticipando a fragmentación 

carnavalesca que trouxeron os anos 80.

A terceira publicación
A terceira publicación é un dvd que recolle 

diversos vídeos e gravacións sonoras. 

Primeiramente, o acto inaugural da exposi-

ción O Lado da Sombra na Fundación Luis 

Seoane, unha fermosa e signifi cativa inter-

vención plástica-musical-ambiental ofrecida 

por Anxel Huete e Emilio Cao. A seguir, 

unha longa entrevista co poeta e gravador 

Chankecham, que explica as claves do seu 

traballo e presenta os seus libros incuná-

beis. Recóllese tamén en vídeo o coloquio 

con Agustín García Calvo que tivo lugar o 22 

de xullo de 2005 na Fundación Luis Seoane 

de A Coruña. Ademais, resgatamos unha 

fi lmación realizada por Maribel Longueira 

en formato super 8 da embarcación Breogán 

a navegar pola ría da Coruña; fragmentos 

dunha entrevista a Avilés de Taramancos na 

que fala dos seus anos de sombra literaria en 

Colombia; e a gravación recuperada de Jose 

Afonso cantando “Grândola” en Santiago 

de Compostela en 1972, probabelmente na 

estrea da canción. Materiais heteroxéneos 

apresuradamente presentados, pero que aí 

fi can como documentos dunha época e dun 

esforzo.

Final
Quizais, antes de acabar, sexa ocasión de 

falar un pouco da contracultura. Under-

ground signifi ca a existencia dun tecido 

social, dunha urdime de persoas que, por 

canles non comerciais ou alternativas de 

distribución poñen en circulación produtos 

culturais non convencionais, isto é, contra-

culturais. E se isto é así, coidamos que os 

verdadeiros impulsores do underground, 

galego e hispánico, foron os debuxantes, 

pois as súas revistas e libros de cómics 

foron os primeiros produtos de creación e 

distribución alternativa, e os que permiten 

falar, aínda que timidamente, dunha acción 

cultural sobre xéneros, modelos e valores 

distintos aos dominantes. 

Así e todo, hai que ter conta de que o 

propio carácter ‘contracultural’ da cultura 

galega, do galeguismo e do antifranquismo, 

xa ocupaba o espazo da contestación e da 

circulación ‘alternativa’ de obxectos. É 

nidio o triplo carácter contracultural, gale-

guista e antifranquista da edición under-

ground d’A Cova das Choias, dos libros de 

Brais Pinto ou de TCD. Nos anos setenta, en 

Galiza e en todo o Estado, o underground e 

a contestación política foron circuítos sola-

pados, e quizais por iso o primeiro non se 

desenvolvería nos seus temas e formas ata 

o momento difuso da disolución do rexime 

franquista, cando esmorecía a acción polí-

tica. O resultado foi que a contracultura e a 

postmodernidade chegaron case ao mesmo 

tempo ao país, a primeira como serodia 

evolución do realismo, a segunda como 

unha corrente internacional na moda.

Coda
Esta investigación tomou a forma dunha 

viaxe. Dende a expedición prehistórica do 

Breogán ao futurismo sideral de Reimundo 

e Xaquín Marín, esta excursión percorreu 

un itinerario de variadas iniciativas: cientí-

fi cas, artísticas, poéticas, políticas, musicais. 

Nelas incidimos no aspecto gráfi co, indicio 

da grande intención e acción que había 

abaixo delas. A nosa intención foi agrupar 

as imaxes que estas iniciativas nos prestan, 

en nun álbum poñelas en relación para que 

comezasen a funcionar como preguntas, 

para que revertan dende hai trinta anos a 

hoxe como cuestións vivas. 

Atrás desta investigación aniña a 

vontade de pensar a arte como un sistema 

de relacións, idea vinculada á noción de 

arquivo, depósito de memoria que nos 

permite a posibilidade de escribir e rees-

cribir outras narracións, e así tentar propi-

ciar un discurso de converxencia, de cone-

xión, de comunicación e empatía. Con nós 

e para nós. Por iso entendo esta exposición 

como unha máquina de inventar relatos, 

unha industria de imaxes que nos axuden a 

repensarnos, a nós e ao mundo.

Posdata
Falaba Jorge Luis Borges nunha entrevista 

da curiosa aventura das palabras ‘branco’ 

e ‘black’, que en inglés quere dicir negro. 

As dúas palabras proceden da mesma raíz, 

‘blank’, que nun principio signifi caba ‘o que 

non ten cor’. En inglés o signifi cado despra-

zouse para o lado da sombra, black, negro, 

e no galego, e noutras linguas romances, 

desprazouse para o lado da claridade, e 

agora quere dicir branco. 

O lado da sombra e o lado da luz, dife-

rentes lecturas dunha mesma raíz. 

MARCOS LORENZO

Liquidación de existencias

Desde que en decembro de 2005 chegou 

ás librarías o meu texto “Liquidación de 

Existencias”, algúns colegas víñanme recla-

mando unha interpretación persoal do que 

alí quixen dicir. Mentres tanto e en paralelo, 

fóronse publicando unha ducia de reseñas 

en xornais e revistas, cada unha das cales 

abordaban a obra desde un ángulo dife-

rente, destacando esta dimensión en detri-

mento daqueloutra. Aproveitando a opor-

tunidade que me brinda a revista ADRA, 

vou dar satisfacción a eses leitores e amigos 

expoñendo algúns elementos da enxeñería 

interna do libro. 

Empecemos polo pequeno. O pequeno 

serían cada un dos fragmentos que 

compoñen o libro. Porque este libro é, ante 

todo, unha combinación de fragmentos, 

un collage deseñado a base de pequenos 

puntos de cor, ou se se prefi re un poliedro, 

pero en todo caso un poliedro que se move e 

non para quieto. Cabería entón preguntarse 

polo motor que anima ese movimento. Pois 

ben, ao poliedro móveno as preguntas deste 

autor sobre si mesmo e sobre o mundo, 

preguntas entrelazadas para as que non 

obtiven resposta satisfactoria, e menos por 

estas latitudes. Preguntas sobre as miñas 

próprias rarezas, e sobre todo preguntas 

sobre ese estraño e monstruoso contexto no 

que me tocou vivir: o contexto da Galicia 

actual, visto como unha encrucillada das 

convulsións do mundo enteiro. Nalgúns 

casos logrei achegarme a respostas óptimas; 

noutros vinme sobrepasado pola empresa 

e só acertei a deixar indicado o problema. 

Pero en todo caso, cada un destes escritos 

e debuxos permitíronme coñecer mellor o 

mundo, ou o que é o mesmo, construir unha 

visión persoal do mesmo.

O proceso de creación dos microtextos, 

por mín denominados “virutillas”, comezou 

por unha mirada de asombro. Así mira o 

neno, dun modo virxinal e conmovido, sen 

a capa de rutina que máis adiante educará a 

súa visión. Así mira o antropólogo, aillado 

do seu hábitat e portanto en posición de 

non comprender nada. Esa mirada fai que 

o neno descubra a dimensión marabillosa 

das cousas. Coa técnica do extrañamento, 

o antropólogo consigue desvelar o carácter 

arbitrario do mundo, a fraxilidade dos seus 

signifi cados. Pois ben, cada virutilla é fi lla 

desa actitude excéntrica, e representa un 

momento vital determinado onde un algo 

que estaba en potencia, fl otando no azar, 

acabou por fraguar nun escrito. Primeiro era 

unha dúbida, un estremecimento ou unha 

idea seductora que ia tomando forma na 

miña cabeza. Logo viña o proceso produtivo 

en si, cando eu traballaba esa materia prima 

submeténdoa a un bombardeo de esixén-

cias e probas de aptitude. Así, cada virutilla 

foi minuciosamente pulida, cuestionada 

desde todos os ángulos, sempre á procura 

do meu propósito máis inconfesable: que 

resultase perfecta. Aquelas que me pare-

ceron fermosas na expresión pero inexactas 

na análise foron desbotadas; aquelas que 

trasmitían unha análise refi nada pero dun 

xeito tosco e irreparable, foron desbotadas. 

Primeiro tiñan que pasar polo meu fi ltro de 

perfección para despois ser entregadas ao 

leitor. Do que se deduce que unha viruta 

ideal debera posuir a virtude da síntese, en 

base a agrupar emoción, beleza e sabiduría. 

Dese modo, a virutilla podería operar fronte 

ao leitor cunha maniobra envolvente, infi l-

trándose a un tempo no seu intelecto e polos 

seus sentidos.

Unha segunda característica da virutilla 

sería a do seu signifi cado aberto e polisé-

mico. A este bicho non lle gustan aqueles 

grandes relatos da fi losofía, da ciencia ou 

da narrativa que presentan unha estrutura 

lineal de presentación –nudo– desenlace 

e desembocan nunha conclusión unívoca. 

E non comungo con eles primeiro porque 

me resultan cansinos (son vago), segundo 

porque eu no unívoco presinto a semente 

do dogma, terceiro porque non se asemellan 

á vida, moito máis incerta e discontínua, e 

cuarto porque sospeito que baixo os pres-

tidixitadores da razón latexa o desexo de 

superar o humano, demasiado humano, 

para alcanzar a eternidade. En fi n, que os 

podo apreciar en tanto que bonitos exer-

cícios de despacho pero non lles concedo 

un gran valor vital. Dicía que a segunda 

das características das virutas era a da 

polisemia. Dotar ao texto dunha ambigüi-

dade calculada e dun sentido aberto permi-

tiume ofrecer pontes ao leitor, aos diversos 

leitores, para que puidesen proxectarse nel 

e así desendadenar procesos interiores. 

É a mesma potencialidade que presenta a 

metáfora ou a linguaxe do mito: canto máis 

sinuoso, elástico e lúbrico sexa un enun-

ciado, maior capacidade de fecundación. 

Sobre isto volverei máis adiante. 

A terceira das propriedades que eu percibo 

nas virutillas sería a da pequenez, ou indo 

un chisco máis alá, a do consumo rápido e a 

dixestión lenta. O uso de microtextos no Liqui-

dación de Existencias resposta obviamente 

aos tempos curtos nos que vivimos, nos que 

vivo eu e nos que viven a maioría dos leitores. 

Nin eu formo parte da aristocracia laboral nin 

teño a sufi ciente paciencia para adicar longuí-

simas xornadas á escritura de longuísimos 

discursos. Tampouco como leitor son de bo 

dente. Como consecuencia, o instrumento 

que tuven a man para poñer orde na miña 

cabeza foron estes fl ashes e destellos, coma 

gotas que se decantan logo dun intenso rumor 

interior. Sen embargo, e o que avisa non é 

traidor, cuidado, porque se ben estes micro-

textos son de consumo rápido, proporcionan 

(ou iso espero) dixestións moi lentas. Porque 

visto a posteriori, estas virutillas son artefactos 

que se camufl an no ecosistema do fugaz e do 

efímero, no universo do fast-food, na estru-

tura do eslógan publicitario, para a continu-

ación subvertilo desde dentro, propiciando 

refl exións e emocións no leitor que pertencen 

a un universo paralelo, se se quer máis lento 

e opulento. E nese sentido o artefacto virutilla 

procedería dun modo análogo ao do Aikido: 

confúndome co rival e aproveito a sua forza 

para un fi n diametralmente oposto.

Isto en canto ao pequeno. Pois ben, se 

agora nos referimos ao grande, ao sentido 

global desta obra, direi que non hai tal, ou 

mellor, que manexa vários sentidos á vez. 

No libro abórdanse toda clase de temas: dos 

confl itos persoais ao humor, dos debates 

sociolóxicos ás propostas contraculturais, 

da teoría económica á mística, pero sempre 

desde o enfoque da vivencia do home 

contemporáneo, de cómo cada unha desas 

instancias infl úen e confl úen nas persoas 

e colectivos até trazar un novo mosaico de 

personalidades, inédito noutras épocas. Así, 

unha das preguntas nucleares do libro sería 

“cómo vivimos hoxe?”, pregunta que ante-

cede a estas dúas: “que podemos facer para 

mellorar as nosas vidas?”, e a máis inquie-

tante “somos donos das nosas vidas?”. 

Para poder debuxar un mapa actual 

de vivencias e estratexias do benestar, era 

necesario observar cómo esas diferentes 

dimensións da persoa (psicolóxica, laboral, 

política ou sentimental) se conxugaban e 

articulaban no concreto, na sua experiencia 

cotidiana. Por iso este libro opta por análises 

transversais. Por iso ao longo deste libro 

exércese unha crítica á verticalidade disci-

plinar, ao autismo entre disciplinas, sexan 

científi cas ou artísticas, como unha forma 

perversa de preservar inmaculados certos 

feudos intelectuais. Ademáis, o Liquidación 

intenta superar a concepción do coñeci-

mento como un algo severo, de ceño frun-

cido, ao que se chega logo da aplicación dun 

método e só un. Se todos temos vivencias, 

ven a decir o texto, todos temos os recursos 

necesarios para poder ser sabios. 

Se as preguntas que mencionei ante-

riormente son dabondo ambiciosas, a caixa 

de ferramentas para enfrontar as respostas 

había de ser completísima, co cal non cabían 

nen fronteiras nen escrúpulos de orde meto-

dolóxico. Así, o texto combina alomenos tres 

xéneros: a análise (antropo) lóxica, o humor 

paradóxico e a empatía poética. De facto, os 

amigos que foron repasando os borradores 

atopaban que o libro era un ensaio socioló-

xico, un dietario de fi losofía ou unha anto-

loxía poética segundo quen o lera fose soci-

ólogo, fi lósofo ou poeta. Até houbo quen o 

defi niu coma novela deconstructivista. Cada 

un observábao desde o seu ángulo, e o que é 

máis interesante, encontraba elementos que 

o invitaban a atopar identifi cacións íntimas. 

Vantaxes da mestizaxe.

E en canto á dinámica de escritura do 

libro, e como non podería ser doutra forma, 

os temas e os xéneros foron variando e 

hibridándose ao ritmo dos vaivenes da vida. 

Ás veces as mutacións foron graduais, froito 

dunha longa maduración; outras sucéde-

ronse dun xeito brusco e electrizante. Pero o 

máis frecuente foron as elipses: hai tempo-

radas en que un tema vai tomando protago-

nismo e subordina aos restantes até que se 

esgota o seu ciclo, e desde entón permanece 

latente. Logo volve a afl orar. Tamén hai 

temas singulares, que se producen desde 

unha peripecia vital concreta para nunca 

máis regresar...

De todo o anterior o que eu deduzo é 

que o Liquidación de Existencias é un 

texto orgánico, na medida en que é diverso 

e mutante, como a propria vida. Esa é a 

clave: como a propia vida: emulando á 

própria vida, coas suas complexidades e 

paradoxos, avanzando coa vida coma nun 

work in progress, da vida ao texto e do 

texto á vida, texto que abraza á vida e se 

confunde con ela até formar un todo indis-

cernible, pero sobre todo texto que se quere 

útil para tonifi car o noso pulso vital. 

Pregunta 1: E con que visión do libro fi co 

eu?. Hai uns días descubrín que o Liquida-

ción era unha monografía antropolóxica 

na que a miña existencia era o obxecto de 

estudo. Outras veces vin nel un cadro pintado 

con palabras, ou algo así coma unha fuga de 

jazz. En calquer caso, sempre hai unha cons-

tante: o intento de superar as separacións 

que agromaron nos campos da estética, do 

pensamento e da sociedade, o intento de 

superar as ben chamadas falsas dicotomías 

para, dese modo, acadar unha comprensión 

persoal e integral do mundo. Unha forma 

de trascendencia, poderiamos decir, anque 

iso si, unha trascendencia apegada á vida. 

Non sei con cal destas visións quedarme, 

nen sei se quero quedarme cunha só, pois 

entroutras cousas, non creo nas respostas 

unívocas. Creo na vida. 

Pregunta 2: Defende o libro algunha tese?. 

Si hai unha mensaxe implícita no libro. 

Canto menos hai unha intuición a respecto 

da cultura galega tradicional en tanto que 

cultura rexida polo medo, polo freo e a 

contracción dos desexos da persoa. Non 

sei se a presencia abusiva do imaxinario da 

culpa a través dunha igrexa que dominaba 

os máis pequenos recantos dun país cheo 

deles (tantos núcleos de poboación coma 

o resto de España), non sei se o minucioso 

control social das redes políticas cliente-

lares, non sei se a intensa pegada da repre-

sión franquista, non sei se, quizás, o atraso 

económico e o fracaso de tantos e tantos 

proxectos empresariais chegaron a enxen-

drar esta psicoloxía medorenta, da preven-

ción, á defensiva, de infi nitas precaucións 

fronte á aventura persoal. (De facto eu 

penso que en Galicia o acto máis revolucio-

nario é renunciar a unha praza de funcio-

nario). O que eu me limito a constatar é 

que aquí a cultura dixo e aínda di “detente, 

estás tolo, onde se viu, ti anda xogando...”, 

en vez de “adiante, ánimo, ti aposta, nós 

axudámoste...”. Unha cosmovisión na 

que se prefi re a minimización dos males 

fronte á potenciación dos bens. E como se 

conclúe no libro: “evitar a infelicidade non 

é o mesmo que ser feliz”. Menos por menos 

non é máis: os matemáticos trabucáronse. 

Unha cultura, a do medo, leva á analxesia 

como forma suprema de benestar; a outra, 

a da vontade, conduce á felicidade. 

Pregunta 3: E por que se pode dar un libro 

coma este?. Porque nós mesmos somos 

diversos, porque en nós convive unha visión 

precapitalista cunha outra visión actualí-

sima e postmoderna. E isto pode darse aquí 

porque somos fi llos dun profundo cámbio 

cultural, porque habitamos no cámbio, 

no nomadismo da cultura. Non é só que o 

mundo moderno perda territorialidade, que 

as relacións humanas deveñan cada vez 

máis fráxiles e ocasionais, que a mobilidade 

laboral ou o hedonismo dos individuos 

estean a erosionar os vínculos de proximi-

dade. É que ese mesmo proceso global está 

a suceder aquí multiplicado por si mesmo, 

froito do vertixinoso salto que experimentou 

o país nunha soa xeración, salto que derivou 

nunha profunda desestruturación social, 

sen solución de continuidade. Por iso os 

vellos nas cidades están sós e desorientados. 

Por iso aquí non se instaurou aínda unha 

auténtica cultura democrática. Nós somos 

a xeración da transición, quen teremos que 

remodelar Galicia.

Esta situación, a que se deriva deste trán-

sito de civilizacións, do surfear entre mundos 

dispares, lévanos á neurose por falta de refe-

rentes fortes, pero tamén a unha compren-

sión máis sagaz e afi nada da riqueza e da 

fraxilidade do mundo. En defi nitiva, lévanos 

a constatar que a existencia, alomenos aquí e 

agora, presenta un carácter fl uido. 

BELÉN SÁENZ-CHAS DÍAZ

Museo do Pobo Galego

A Sociedade: memoria e tradición. Un novo 

espazo expositivo no Museo do Pobo Galego

O día 22 de xuño de 2004 inaugurouse 

no Museo do Pobo Galego unha nova sala 

permanente baixo o título A Sociedade: 

memoria e tradición. Esta nova sala ven 

culminar un proxecto que xa fi guraba na 

programación inicial do Museo e que ata o 

momento non se puidera abordar. Tamén 

supón o resultado de máis de tres anos de 

recompilación, investigación, documenta-

ción e recollida de materiais, traballos nece-

sarios para poder abordar un proxecto tan 

ambicioso coma este.

Así mesmo, este novo espazo expositivo 

é o complemento que faltaba ao contido 

do resto das salas do museo: mentres que 

nas demais salas dáse maior importancia á 

tecnoloxía, na sala da Sociedade o Museo 

ofrece unha visión máis antropolóxica da 

sociedade tradicional galega, unha socie-

dade que debido aos múltiples e profundos 

cambios que experimentou e ven experi-

mentando, a penas é recoñecible por gran 

parte do público que nos visita. 

O deseño
A Sala da Sociedade está situada na primeira 

planta do Museo, ocupando toda a ala norte 

do edifi cio, con vista exterior ao parque de 

Bonaval. Ten acceso dende a escaleira de 

caracol, o ascensor e dous accesos máis dende 

a contigua sala de arquitectura popular. As 

súas dimensións son de 6 metros de ancho 

x 55 metros de longo. 

Trátase pois dunha sala en forma de 

rectángulo de escasa anchura pero de grande 

lonxitude, provisto ademais de numerosas 

ventás e ocos en tódalas paredes. En cada 

un dos lados curtos hai unha ventá ancha; 

no muro exterior un total de 18 ocos de 

ventás con vistas ao parque de Bonaval, e 

Fig. 1. Plano da 1ª planta do convento de 

Bonaval e situación da nova sala da Sociedade.

no muro interior, 9 ocos que comunican a 

sala co resto das dependencias do Museo. 

Ante as características desta sala, dende 

o principio xurdiu un dos debates que 

sempre se presentan á hora de intervir nun 

edifi cio histórico: se se deixaba a estru-

tura do edifi cio á vista ou se polo contrario 

se ocultaba totalmente sen que quedara 

evidencia da traza do convento. En prin-

cipio había certa reticencia a ocultar total-

mente a estrutura do edifi cio, polo que se 

prefería optar por unha solución inter-

media, pois era imposible manter na súa 

totalidade a construción á vista, debido 

principalmente ao gran número de ocos 

existente en tódolos muros. Pero fi nalmente 

non quedou máis remedio que ocultar gran 

parte da estrutura da sala por varias razóns. 

En primeiro lugar, porque a presenza de 

tantos ocos nos muros deixaban escasos 

panos de parede para poder utilizalos como 

soporte da información; evidentemente, 

gran parte deles tiñan que ser ocultados. 

Por outra parte, moitos destes ocos podían 

aproveitarse para servir como vitrinas 

para pezas. Tamén había que ter en conta 

que o excesivo número de ventás propor-

cionaba demasiada luz natural á sala, más 

difícil de controlar e máis nociva sobre todo 

para algúns materiais que se ían expoñer. 

Ademais, a luz natural resulta moi molesta 

para os elementos de apoio da información 

como ordenadores e proxeccións; de feito, 

nalgunhas das ventás que quedaron abertas 

houbo que colocar estores para impedir o 

paso da luz natural. Por último, hai que ter 

en conta que a sala non tiña ningún interese 

arquitectónico nin elementos orixinais que 

non se puideran ocultar. Esta área do museo 

xa estaba rehabilitada dende había varios 

anos e de feito funcionara como sala de 

exposicións temporais durante as décadas 

dos 80 e 90.

Así, das ventas dos lados curtos quedou 

oculta unha; das dezaoito ventás do muro 

exterior so quedaron visibles catro e dos 

nove ocos do muro interior quedaron 

abertos outros catro, necesarios para dar 

acceso e saída á sala: un dende o ascensor, 

outro dende a escaleira de caracol e dous 

máis dende a sala de Arquitectura Popular.

Sobre o plano da sala e partindo dun 

esquema previo de contidos, realizouse un 

deseño expositivo que estruturaba a sala en 

dúas grandes áreas denominadas o Espazo 

e o Tempo, a segunda deles divida en tres 

grandes bloques: o día, o ano e a vida. Estas 

áreas e bloques quedaban plasmados no 

deseño da seguinte maneira:

– O espazo ocuparía unha zona rectan-

gular, coa información desenrolada peri-

metralmente.

– O día era concibido coma un longo e 

estreito túnel.

– O ano, pola concepción cíclica tradi-

cional, tería un deseño circular.

– A vida deseñada de forma semicircular 

evocando “a curva da vida”

Nun principio a entrada á sala estaba 

prevista que se fi xera dende a última porta 

da sala de arquitectura popular, é dicir, pola 

cabeceira leste da sala. Pero un cambio de 

parecer por parte da dirección do museo, 

ocasionado por motivos que agora non 

veñen ao caso, fi xo que se cambiara o acceso 

da sala, comezando dende a cabeceira 

oeste, entrando pola escaleira de caracol 

e o ascensor, dándolle a volta ao deseño 

como se fora un calcetín, o que provocou 

pequenas variacións no deseño fi nal.

Pero este deseño previo tan coherente, 

orixinou múltiples problemas para o desen-

rolo da sala. Os problemas viñeron dados 

primeiramente polas propias dimensións 

da sala. Ao tratarse dunha sala tan longa 

e estreita, o deseño non quedou plasmado 

no espazo tal e como se pretendía: o túnel 

que representaba a xornada quedou dema-

siado curto para dar a sensación dun túnel 

e quedou en realidade como un corredor; 

o ciclo anual, que debería ser un círculo, 

converteuse, pola escasa anchura da sala, 

nunha elipse. Como consecuencia disto 

os visitantes da sala non aprecian que o 

deseño teña que ver cos contidos do que se 

está a explicar: non son conscientes nin do 

túnel, nin do círculo nin da curva. Ademais, 

este deseño difi culta enormemente a circu-

lación dos visitantes, especialmente dos 

grupos, pois xera espazos moi estreitos e 

curtos, algúns deles sen saída, polo que hai 

que dar a volta para continuar co percorrido 

da sala.

Por outra parte, as zonas con deseños 

curvos –o ciclo anual e a corrente da vida–, 

provocaron a presencia de grandes espazos 

mortos e baleiros, ocultos detrás da estruc-

tura da montaxe, o que supuxo a perda de 

superfi cie que podía dedicarse ao desenrolo 

do discurso expositivo. Esta falta de espazo 

fi xo que en moitas áreas da sala, a informa-

ción quedara moi esquematizada, cunha 

linguaxe excesivamente telegráfi ca. 

Outro problema que presentou este 

deseño, e que non vimos no seu momento 

pero que quedou patente unha vez montada 

a sala, foi o da vixilancia. Este deseño crea 

espazos case estancos, comunicados entre 

si por accesos moi estreitos. Esto ten como 

consecuencia que non haxa, dende ningún 

punto da sala, un lugar que proporcione unha 

vista xeral da mesma, obrigando ao persoal 

de sala a estar enriba do visitante, coa inco-

modidade que esto supón para o público.

Pero o principal problema que ocasionou 

este deseño foi que non se discutiu sufi cien-

temente no seu momento, admitíndose sen 

a penas variacións case dende o primeiro 

momento. Esto provocou que, en lugar de 

estar o deseño ao servicio dos contidos, 

foron os contidos os que estiveron condicio-

nados polo deseño, que acabou por conver-

terse nunha camisa de forza da que non se 

podía fuxir. 

A montaxe
Antes de comezar coa montaxe da estrutura 

da sala, realizouse un cambio importante, 

colocando un novo chan en toda a super-

fi cie, por unha cuestión unicamente esté-

tica: o chan da sala estaba feito a base de 

baldosas de aspecto frío e pouco atractivo 

que ía chocar moito co tipo de materiais 

que se ían empregar para a estrutura da 

sala: a madeira e o ferro, polo que decidiuse 

ocultar estas baldosas con outras que imitan 

a lousa. Así mesmo pintáronse as paredes 

de cor gris. 

Por contra, non se fi xo ningunha modifi -

cación no teito, quedando incluso a ilumina-

ción xeral que previamente tiña a sala que 

consistía en tubos fl uorescentes dispostos 

en dúas ringleiras ao longo do espacio 

expositivo coa posibilidade de colocar focos 

direccionais.

A estrutura arquitectónica da montaxe 

realizouse con paneis de madeira verni-

zados en mate, coas unións, detalles, 

cornixas e esquinais feitos con pranchas 

de metal pintadas con oxirón granate. Os 

paneis servirían de soporte para a informa-

ción gráfi ca e escrita e con eles tamén se 

confi gurarían as vitrinas que no seu interior 

irían rematadas con paneis de DM pintados 

con oxirón granate. 

Os sistemas de exposición
Á hora de elixir os sistemas de exposición 

máis axeitados para o tipo de obxectos que 

se ían exhibir na sala, xurdiu de novo a 

polémica: podíamos optar por unha exposi-

ción aberta, coas pezas accesibles ao público 

eliminando toda barreira que impida a 

comunicación entre o visitante e a peza 

contemplada, ou ben elixir unha exposición 

pechada colocando as pezas en vitrinas para 

protexelas do deterioro que causan o po e a 

manipulación, así como para evitar os posi-

bles roubos que se puideran ocasionar. 

Este debate, parece que nunca rema-

tado, polo menos no Museo do Pobo Galego, 

apareceu novamente neste proxecto. Dende 

o Departamento de Conservación non 

vamos a discutir a suposta fi nalidade didác-

tica na que se apoia a defensa da exposi-

ción aberta; polo contrario, imos defender 

sempre a óptima conservación dos fondos 

museísticos, e para isto é necesario crear 

barreiras que protexan ás pezas. 

Neste sentido, entendemos que unhas 

das funcións primordiais dos museos é a 

conservación do patrimonio que neles se 

Fig. 2. Para a montaxe da estructura da sala empregouse a madeira combinada con metal pintado 

de cor granate. A mesma cor foi utilizada para a rotulación, a sinalización dos textos introductorios 

e os fondos das vitrinas.

custodia: sen un patrimonio ben conser-

vado, o museo difi cilmente poden cumprir o 

resto das funcións que por lei ten asignadas: 

a catalogación e exhibición ordenada das 

súas coleccións, a investigación no ámbito 

das mesmas, a organización periódica de 

exposicións científi cas e divulgativas, a 

publicación de catálogos e monografías dos 

seus fondos ou o desenvolvemento dunha 

actividade didáctica dos seus contidos. Por 

esta razón, os museos deben velar pola 

conservación axeitada do seu patrimonio, 

tanto cando se gardan as colección nunha 

sala de reserva como cando se exhiben de 

forma temporal ou permanente. 

Pero conservar unha colección de 

obxectos nunha sala permanente, non 

signifi ca unicamente colocar as pezas detrás 

dun cristal. Evidentemente, a presencia do 

cristal, ou de calquera outra barreira, vai a 

impedir a manipulación por parte do público 

e os posibles roubos. Ademais de colocar un 

cristal, as vitrinas terán que estar deseñadas 

de tal maneira que non deixen pasar o po e 

que no seu interior non se produzan altas 

temperaturas, causadas por unha ilumina-

ción integrada, que ocasionan o deterioro 

das pezas que nela se mostran. 

Finalmente, na sala de Sociedade 

optouse por protexer a meirande parte 

das pezas expostas, eso si, con diferentes 

solucións. Para as pezas de menor tamaño, 

deseñáronse vitrinas pechadas provistas 

de fi ltros para o po e todas elas con ilumi-

Fig. 3. As dúas solucións adoptadas para a exposición dos obxectos na sala de Sociedade: as vitrinas 

pechadas para as pezas de menor tamaño e os espazos abertos para as zonas con maior concentra-

ción de obxectos.

nación integrada con lámpadas halóxenas. 

Para evitar a continua exposición á luz das 

pezas e o aumento da temperatura dentro 

das vitrinas, colocáronse na sala detectores 

de movemento que acenden as luces cando 

hai presencia de visitantes na sala, apagán-

dose aos poucos minutos. O gran acerto no 

deseño destas vitrinas foi o de colocar os 

cristais en plano inclinado de tal xeito que 

se evitan os incómodos refl exos, ao mesmo 

tempo que permite aproximarse para 

contemplar máis concretamente o interior 

das vitrinas sen molestias para o visitante. 

As vitrinas pechadas resultaron axeitadas 

para as pezas pequenas. Pero había zonas da 

sala nas que as pezas eran de gran tamaño e 

moi numerosas, como na área das máscaras 

de Entroido, ou nas que se producía unha 

gran acumulación de pezas de tamaño 

medio, como nos xoguetes infantís. Nestas 

zonas creáronse uns espazos abertos nos 

que se colocou, como barreira para impedir 

o paso dos visitantes, tres barras metálicas á 

media altura, de tal xeito que resulte difícil 

entrar tanto pola parte superior como pola 

inferior. Este mesmo sistema empregouse 

para as ambientacións da lareira, o cuarto 

e a taberna. Debido aos problemas de vixi-

lancia que ten a sala, houbo que aumentar 

a seguridade destas zonas incorporando 

alarmas sonoras que detectan a presencia 

de aquel que queira acceder ao seu interior. 

O problema que presentan estes espazos é 

que as pezas carecen de protección contra 

o po, o que obrigará a levar un control máis 

exhaustivo destas áreas, realizando limpezas 

periodicamente.

En canto a iluminación, o proxecto 

carece dun estudo amplo e exhaustivo no 

que se teñan en conta os diferentes aspectos 

fundamentais: a conservación, a comunica-

ción e a estética. Como xa se comentou, o 

sistema de iluminación da sala é o mesmo 

que se empregaba para o seu uso anterior, 

que se trataba dunha sala de exposicións 

temporais. Este sistema, consistente en 

tubos fl uorescentes e focos direccionais, 

non sufriu a penas ningunha modifi cación, 

salvo a reorientación dos focos nas áreas 

necesarias e a eliminación dos fl uores-

centes nalgúns espazos nos que se quería 

lograr unha ambientación concreta como 

na lareira, o cuarto ou a taberna. Tamén se 

eliminou a iluminación dos fl uorescentes 

nas zonas de proxección de audiovisuais 

para evitar molestos refl exos nas mesmas. 

Nalgunhas zonas de ambientación, como 

na escola ou nos exvotos de cera, incluí-

ronse focos de gran potencia que aínda non 

sabemos o resultado que darán na conserva-

ción das pezas. 

O estudo da iluminación desta sala, así 

como a de todo o museo e unha das grandes 

materias pendentes que en cuestións muse-

ográfi cas ten o Museo do Pobo Galego. 

Os contidos
A temática que se ía abordar nesta sala 

estaba moi clara dende o principio. Xa na 

programación inicial do Museo do Pobo 

Galego, reservábase unha sala para o que a 

etnografía clásica denominaba «cultura espi-

ritual». Nun esquema inicial, realizado para 

presentar o proxecto deste novo espacio 

expositivo, quedan patentes os contidos que 

se querían incluír na nova sala. O esquema 

estaba concibido da seguinte maneira:

A casa como espazo sociocultural: Os 

lindes. O lugar. A parroquia – Os nomes 

das casas – O individuo como membro da 

casa – Relacións de veciñanza. – O grupo 

doméstico: Composición e variacións 

– Denominacións de parentesco – Endo-

gamia / exogamia – Relacións no seo do 

grupo doméstico – Relacións fóra do grupo 

doméstico – Propiedade. Herdanza – Produ-

ción para o consumo e a venda. Intercambio 

e comercialización: as feiras.

O ciclo vital
1. Nacemento: Concepción. Crenzas e 

supersticións relativas aos medios de 

conseguir a fecundidade. Prácticas máis 

usuais – A xestación. Costumes durante 

o período de xestación. Ofrendas reli-

xiosas. Practicas familiares. Antollos da 

embarazada. Vaticinios sobre o sexo 

do feto. – O parto. Axudas, persoas que 

asisten. Costumes e prácticas. Presencia 

de imaxes, reliquias, etc..

2. Infancia, pubertade, mocidade: Xogos e 

xoguetes – Socialización e ritos de paso 

– Aprendizaxe. A escola. Obrigas dos 

nenos, dos rapaces e dos mozos. – Xogos 

e diversións dos rapaces e dos mozos.

3. Matrimonio e reprodución: Estratexias 

matrimoniais – Noivado. Voda. Rituais 

asociados – Prácticas de fortuna e fecun-

didade cando a voda

4. Vellez e defunción: A vellez. Considera-

ción social e trato dos anciáns. – Preven-

cións para a morte. – Defunción: Morte 

natural, de desgraza ou suicidio. Homi-

cidio – A morte segundo as idades. – O 

velorio. Ritos funerarios. – As reaccións 

de dor, o pranto. – O enterramento e 

outras prácticas posteriores – Viúvas e 

viuvos. O loito. – Os diálogos cos mortos. 

– A Compaña. Avisos do alén. As débedas 

dos mortos. O aire de defunto. – Cemi-

terios. O culto aos mortos – Refráns e 

consellas relacionadas coa morte.

A concepción do tempo
1. As festas: Denominación xeral e local. 

Orixe etimolóxica e variacións. – Lugar 

onde se desenvolven. O espazo sacrali-

zado. Localización fi xa ou variable. – 

Marco temporal. O calendario festivo e a 

súa relación co calendario agrícola. Días 

concretos en que se realizan e modali-

dade: o Nadal, o Entroido, os Maios, San 

Xoán, etc. – Tipos de festas: patronais, 

profanas – Ritos e prácticas referentes 

aos días de celebración. Gastronomía 

das destas. – Orixe das festas. 

2. O traballo: Distribución da xornada. 

Tempo de traballo e tempo de lecer. 

– Traballos masculinos e femininos. 

Traballos colectivos. As axudas. – Prác-

ticas propiciatorias dos traballos. – 

Tempo de ocio. Xogos e divertimentos 

dos adultos.

As crenzas e as prácticas relixiosas: 

Crenzas, mitos e ritos. – Lendas e supersti-

cións. – Bruxería. – Medicina e veterinaria 

popular.

A literatura popular. A tradición oral: 

Refráns e ditos. – Romanceiro. – Cancio-

neiro. – Poesía. – Trabalinguas, adiviñas. 

Á vista deste esquema observamos que 

a temática da sala estaba nitidamente defi -

nida; pero era necesario concretar a forma de 

estruturala para convertela nunha exposición 

permanente. O problema principal foi que 

este esquema serviu para realizar o deseño 

da sala nos grandes bloques xa descritos. 

Este supuxo unha difi cultade engadida pois, 

aínda que a temática da sala estaba moi clara, 

quedaban por defi nir múltiples cuestións 

museográfi cas como os contidos concretos 

que tería cada apartado na sala, a extensión 

que se daría a cada un dos temas recollidos 

no esquema, pois evidentemente non todos 

terían o mesmo tratamento, en que nivel 

de lectura se desenrolarían os diferentes 

aspectos a tratar e, sobre todo, cómo e con qué 

elementos íamos a desenrolar todos e cada un 

dos temas incluídos neste esquema. Como xa 

se explicou, o feito de ter o deseño previa-

mente á estrutura expositiva dos contidos, 

motivou que estes estiveran condicionados 

en todo momento polo deseño chegando 

incluso a situacións de ter deseñadas vitrinas 

sen saber os obxectos que ían albergar. 

Tamén se deduce á vista do esquema 

outro problema que tivemos que afrontar: 

a gran cantidade de información que querí-

amos incluír nunha soa sala de exposición. 

Moitos dos temas que vemos recollidos no 

esquema merecerían por si mesmos unha 

sala propia; algúns incluso poderían ter o 

seu propio museo monográfi co: tal é o caso 

do Entroido, temática da que se proxecta 

realizar un museo no Concello de Xinzo de 

Limia, ou da escola e a ensinanza que xa ten 

o seu museo en funcionamento, o MUPEGA 

de Santiago. Abordar esta gran cantidade 

de información para facela comprensible e 

atractiva para a meirande parte do público 

era un gran reto.

Ante tal volume de información, e case 

dende os comezos do proxecto, pensouse en 

establecer dous niveis de lectura na sala: un 

nivel primario, sinxelo e o máis didáctico 

posible, no que se empregarían os elementos 

expositivos tradicionais: os obxectos, as foto-

grafías, os debuxos e os textos. E un segundo 

nivel de lectura, moito máis profundo, pero 

da mesma maneira sinxelo e didáctico, cos 

contidos moito máis ampliados, para o que 

empregaríamos as novas tecnoloxías, como 

a proxección de documentais e imaxes e, 

sobre todo, a utilización de ordenadores 

que permiten almacenar todo tipo de infor-

mación (textos, fotografías, sons, imaxes en 

movemento, etc..) e en grandes cantidades. 

Para o primeiro nivel de lectura era 

necesario atopar un discurso expositivo, 

coherente e didáctico, que nos permitira 

abordar os contidos da sala de forma resu-

mida, comprensible, lóxica e sinxela, acce-

sible para todo tipo de público. 

O discurso expositivo
Evidentemente, e como xa apuntamos 

dende o principio, o discurso expositivo 

estivo condicionado pola presencia do 

deseño previo da sala, polo que tivemos que 

adaptarnos a unha planifi cación baseada nas 

dúas grandes áreas: o espazo e o tempo.

A primeira área, o espazo, pasou a deno-

minarse espazo e sociedade, pois non se 

trataba de explicar nela a distribución e 

organización do espazo senón a organiza-

ción da sociedade tradicional galega que se 

baseaba no territorio. Nesta área abordamos 

o concepto tradicional da casa, a organiza-

ción social en aldeas e parroquias e as rela-

cións de veciñanza. Esta área remata cunha 

referencia a propiedade e as formas nas 

que esta cambia de mans, principalmente a 

herdanza e a compra-venda, dedicando un 

espazo importante ás feiras.

A segunda área, a do tempo, quedaría 

dividida nas tres medidas temporais, o 

día, o ano e a vida, creando os tres bloques 

temáticos: O devalar das horas, O tempo, 

un concepto cíclico e A corrente da vida. 

A distribución destes tres bloques levou a 

longas e fructíferas discusións, sobre todo 

no bloque temático referente ao día, esto é 

O devalar das horas. Había dúas posturas 

enfrontadas: dun lado a que defendía a 

presencia deste bloque, pois nel podían refe-

rirse os traballos e tarefas diarias; e do lado 

contrario, a que consideraba que se podía 

prescindir deste bloque xa que era impo-

sible facer un esquema dun día estándar 

para toda a sociedade. 

Finalmente optouse por incluír este 

bloque, aínda que foi moi difícil concretar 

os contidos que nel se ían desenrolar. 

No texto introductorio co que se inicia 

este bloque, indicamos que non é posible 

tomar unha xornada tipo para describir en 

que empregaban as horas do día tódolos 

membros dunha sociedade: as tarefas 

diarias variaban segundo a época do ano, 

a idade e o xénero das persoas, o hábitat, a 

actividade económica á que se dedicaban, 

etc. Así que tiñamos que buscar contidos 

xenéricos que non chocaran de fronte co 

anteriormente exposto. E as únicas cues-

tións que parecían estar presente nos dife-

rentes tipos de xornadas eran dúas: comer 

e durmir. Por esta razón, se tomou como fío 

conductor deste bloque as comidas que se 

facían ao longo do día, inserindo ademais 

algunhas referencias moi xenéricas ao 

traballo. E se incluíron dúas ambientacións 

de gran forza narrativa que fan referencia 

exactamente as dúas principais ocupa-

cións diarias das persoas: a lareira, onde se 

preparaban e consumían os alimentos, e o 

cuarto, onde se pasa gran parte das horas 

do día durmindo.

O bloque temático dedicado ao ciclo 

anual foi quizais a parte da sala máis fácil de 

concretar en canto aos seus contidos, aínda 

que tamén houbo divisións de opinións 

no referente a súa concepción. Na versión 

defi nitiva, este bloque quedou dividido nas 

catro estacións que conforman o ano, empe-

zando cada unha delas cunha referencia 

aos traballos que se realizaban nesa época 

e continuando coa descrición dos aspectos 

máis característicos das diferentes festas 

que teñen lugar en cada estación.

A corrente da vida concibiuse dende un 

principio como unha sucesión de idades, 

comezando polo nacemento e rematando 

na morte, marcado o paso dunhas idades a 

outras e sinalando, en cada unha delas, as 

obrigas e os dereitos dos homes e mulleres 

que as conforman. 

No esquema inicial da sala, o aspecto das 

crezas foi concibido como unha liña trans-

versal a esa liña principal na que se baseaba 

o discurso expositivo, de tal forma que farí-

amos referencia a elas cada vez que a temática 

que estiveramos tratando en cada momento 

o demandara: así, ao falar do concepto de 

casa-familia, faríamos referencia as crenzas 

existentes ao redor da protección da casa; ou 

ao tratar o tema da parroquia, incluiriamos 

ademais referencia á «parroquia de mortos». 

Aínda que estas referencia puntuais manti-

véronse no discurso expositivo, era evidente 

que o aspecto das crenzas dunha sociedade 

ten un peso específi co propio, polo que eran 

necesario realizar unha sección propia para 

abordar esta temática. Desta maneira, inclu-

íuse, no último tramo da sala, un apartado 

baixo o título de crenzas e saberes, con refe-

rencias tanto a relixiosidade como a medi-

cina popular e aos seres míticos. 

A medida que fomos desenrolando o 

discurso expositivo da sala, foron xurdindo 

novos problemas cos que non contáramos 

nun principio. Un dos que máis se repetiu 

foi o de delimitar os contidos de cada tema 

que estábamos a tratar e buscar a súa locali-

zación idónea dentro do discurso expositivo. 

Practicamente tódolos temas tratados na 

sala están relacionados entre si e en moitos 

casos é moi difícil determinar onde rema-

taba un e onde empezaba outro. Tomemos 

como exemplo o tema das campás e dos seus 

sons, un tema que nos parecía imprescin-

dible incluír nesta sala pero, ¿cal era o lugar 

idóneo para a súa ubicación?. Podíamos 

elixir entre varias opcións. Podíamos facer 

referencia ás campas ao falar da parroquia 

porque os seus sons eran os encargados de 

anunciar a tódolos veciños os acontece-

mentos máis importantes que ocorrían nela. 

Pero ao mesmo tempo as campás actuaban 

como único reloxo da parroquia, marcando 

as diferentes horas do día, polo que entra-

rían perfectamente no bloque do devalar das 

horas. Tamén existía a posibilidade de facer 

soar o repenique das campas e o estalido das 

bombas do día da festa no ciclo anual, ao 

falar das festas patronais e das romarías. E 

como non, tamén tiñan cabida no ciclo vital, 

xa que as campas anunciaban o nacemento 

e a morte dos veciños e, polo tanto, o inicio 

e o remate da corrente da vida. Esta mesma 

disxuntiva presentouse en varias ocasións 

e cos temas máis diversos: onde incluír a 

taberna, en que bloque tratar a división do 

traballo por xénero e por idade, onde facer 

referencias aos momentos de ocio, etc.

No desenrolo deste discurso expositivo 

tamén houbo espazo para unha discusión 

sempre presente na musealización do patri-

monio etnográfi co: a necesidade de incluír 

nas salas do museo os cambios sociais, 

tecnolóxicos e culturais que tiveron lugar na 

sociedade tradicional e os aspectos caracte-

rísticos da sociedade actual producto de eses 

cambios. Desde os seus inicios, o Museo do 

Pobo Galego renunciou, de forma deliberada, 

a incluír nas súas salas estes cambios sociais 

e culturais. A razón estriba en que a labor do 

Museo do Pobo Galego é a de recoller aqueles 

aspectos do patrimonio cultural galego que 

son máis descoñecidos para as novas xera-

cións e que, afortunada ou desafortunada-

mente, están a perderse; a súa labor consiste 

en recuperar e conservar ese patrimonio 

para dalo en herdanza as xeracións futuras. 

Temos un rico patrimonio que está en vías 

de desaparición e non hai tempo que perder 

para a súa musealización. 

Por outra banda temos que tratar de poñer 

límites á musealización da cultura. Eviden-

temente, tódolos aspectos da cultura, inclu-

índo os seus cambios e transformacións, son 

museables. Pero os museos teñen unha capa-

cidade física limitada para albergar exposi-

cións e salas permanentes. No caso do Museo 

do Pobo Galego imponse ademais outro 

límite: trátase dun museo de síntese no que 

se pretende dar unha visión global da cultura 

galega, polo que non pode afondar en tódolos 

temas e a tódolos niveis. A musealización dos 

cambios e transformacións culturais si teñen 

cabida por contra en exposicións temporais 

ou nos museos monográfi cos, dedicados a un 

tema concreto que se pode analizar dende 

calquera punto de vista. 

Os elementos expositivos
Como xa comentamos previamente, para 

desenrolar o discurso expositivo plane-

áronse dous niveis de lectura: un nivel 

primario que se desenrolaría na sala empre-

gando os elementos expositivos tradicionais: 

obxectos, fotografías, debuxos, diagramas e 

textos e un segundo nivel no que se amplia-

rían os contidos da sala empregando as 

novas tecnoloxías.

Para o nivel primario de lectura era 

imprescindible contar con obxectos que nos 

permitiran desenrolar o discurso expositivo. 

E dicimos imprescindible porque consi-

deramos que os contidos de calquera sala 

dun museo teñen que desenrolarse baseán-

dose nas pezas, nos obxectos das coleccións 

que o museo alberga e custodia. Evidente-

mente, podemos desenrolar un discurso 

expositivo sen a utilización de obxectos, 

empregando outros recursos, pero o resul-

tado será diferente: podemos crear unha 

exposición virtual ou un aula didáctica ou 

calquera outro tipo de medio para explicar 

uns contidos; pero para abordar a montaxe 

da sala dun museo é necesaria a presencia 

de obxectos.

Este foi un importante escollo que 

tivemos que salvar pois moitos dos temas 

que íamos tratar nesta sala tiñan escasa ou 

nula cultura material asociada. En moitos 

apartados parecía case imposible atopar 

obxectos que nos permitiran desenrolar 

os contidos: cómo podíamos representar a 

través de obxectos temas como as relacións 

de veciñanza, a división dos traballos entre 

os membros da familia por xénero e por 

idade, a medicina popular, a propiedade e 

a herdanza, os seres míticos, o concepto de 

casa ou os tipos de familia. 

Pero moitos destes temas, que non podí-

amos desenrolar a través dos obxectos, 

quedaban perfectamente explicados empre-

gando fotografías: imaxes de familias, de 

traballos, de festas e procesións, de nenos e 

adultos, de mulleres e homes, de costumes, 

etc. nos permitían exemplifi car moitos 

dos aspectos que queríamos tratar. Desta 

maneira as fotografías, que sempre utili-

záramos no resto das montaxes do museo 

nun segundo plano e como complemento 

da información que nos aportaban as pezas, 

pasaban nesta sala a ter un novo trata-

mento, ocupando un primeiro plano xunto 

cos obxectos. Así, o discurso expositivo da 

sala da sociedade quedou apoiado en dúas 

columnas fundamentais: os obxectos e as 

fotografías, procurando en todo momento 

e ao longo de toda a sala que se mantivera 

o equilibrio entre ambos recursos exposi-

tivos.

A pesares de contar cun discurso expo-

sitivo coherente e sinxelo, era necesario 

explicar a utilización de gran parte dos 

obxectos e das fotografías, polo que foi nece-

sario incluír rótulos e pés de foto explica-

tivos que axudaran a unha mellor compren-

sión dos contidos: a inclusión dunha ferra-

menta de traballo, dunha prenda de roupa, 

dun documento escrito, ou da imaxe dunha 

familia, dun traballo ou dunha procesión 

nunha zona concreta da sala tiña que ser 

explicada dentro do contexto no que se 

incluía, para darlle maior contido ao recurso 

expositivo que estábamos utilizando. A 

información se complementaba con textos 

introductorios en cada sección temática. 

Nalgunhas áreas empregáronse tamén 

debuxos e diagramas.

Evidentemente houbo temas que non 

puidemos abordar nin coa utilización de 

pezas nin de fotografías, como por exemplo o 

dos seres míticos. A mellor forma de abordar 

esta temática era a utilización de contos e 

relatos nos que se narrara a crenza nestes 

seres. Por esta razón, esta temática e outras 

similares abordáronse no segundo nivel de 

lectura, empregando os ordenadores. 

O segundo nivel de lectura amplía a 

información da sala a través de presenta-

cións con diapositivas feitas por ordenador. 

Nestas presentacións incluíronse imaxes, 

fotografías das pezas da sala, textos explica-

tivos, sons e citas literais dos traballos reali-

zados polos antropólogos e antropólogas 

que traballan no estudio da nosa cultura. 

Así mesmo en moitas diapositivas se incor-

poraron refráns, ditos e cantigas referentes 

ao tema que se trata en cada unha. A infor-

mación destas presentación segue o mesmo 

discurso expositivo da sala, estructurado 

en dous ordenadores: o primeiro recolle a 

información referente aos bloques Espazo e 

sociedade, O devalar das horas e O tempo, 

un concepto cíclico. No segundo ordenador 

pódense consultar os contidos ampliados 

da Corrente da vida e as Crenzas e saberes. 

En ambos ordenadores a información está 

dispoñible en tres idiomas: galego, castelán 

e inglés.

Como complemento da información 

aportada nos dous niveis de lectura, no 

inicio da sala pódese contemplar unha 

selección de documentais cunha duración 

total de catro horas, nos que se abordan 

Fig. 4. Nas presentacións dos ordenadores inclúense fotografías que complementan ás da sala, 

textos explicativos, citas de antropólogos e ditos, refráns e cantigas referentes aos temas que 

corresponden.

diferentes temas da sala: dende as festas e 

romarías ata a tradición oral ou os traballos 

de axuda mutua.

É evidente que para a elaboración destes 

dous niveis de lectura foi necesario un 

longo e laborioso traballo de documenta-

ción. Houbo que facer unha recompilación 

de tódolos traballos publicados que tiveran 

relación coa amplísima temática da sala, 

lendo, extractando e resumindo as investi-

gacións dos antropólogos e antropólogas de 

ámbito galego. A partires destes traballos 

realizáronse os textos da sala e dos orde-

nadores, os pés de foto e os rótulos expli-

cativos das pezas así como as citas que se 

inclúen nas presentacións. 

A colección de obxectos do Museo do 

Pobo Galego relacionados cos contidos 

da sala de sociedade era, no momento de 

iniciar o proxecto, bastante ampla: contaba 

con conxuntos de pezas bastante completos, 

como o do Entroido, os xoguetes infantís, 

os amuletos e os obxectos relixiosos; había 

ademais interesantes pezas de indumentaria 

como un equipo de acristianar, un traxe de 

noiva ou un vestido de loito dunha nena, e 

gran cantidade de obxectos domésticos que 

permitían instalar ambientacións como a da 

lareira ou o cuarto. Pero houbo que facer un 

esforzo por ampliar a colección de obxectos 

sobre todos nalgúns aspectos como o da 

escola ou o da taberna, nas que houbo 

Fig. 5. A busca de imaxes representativas para incluír na sala da sociedade deu lugar a aparición de 

fotografías inéditas que constitúen un verdadeiro documento antropolóxico, como esta escena fami-

liar de principios do século XX.

que conseguir diferentes elementos para 

complementar as ambientacións, ou a festa 

dos Maios ou dos magostos. Aínda hoxe, 

a exposición de obxectos da sala non está 

completa e é susceptible de ser ampliada 

con novos obxectos que se poidan ir conse-

guindo en datas futuras. 

O Arquivo Documental do Museo tamén 

aportou obxectos para a súa exhibición 

na sala. Algúns documentos como foros, 

arrendos, testamentos, contratos matrimo-

niais, estampas relixiosas e rescritos eran 

susceptibles de ser expostos na sala e nos 

permitirían explicar moitos dos apartados 

da mesma. Pero, sabendo da negativa inci-

dencia que ten a luz sobre o papel, terrible-

mente destructiva e de efecto irreversible, 

éramos conscientes de que non podíamos 

expoñer permanentemente este tipo de 

pezas. Así que optamos pola realización 

de reproduccións que, unha vez deterio-

radas puideran ser cambiadas por unhas 

novas. Evitábamos así, incluír documentos 

orixinais de papel na sala, que permanecen 

gardados no Arquivo para a súa perfecta 

conservación. 

Para a recompilación de fotografías utili-

záronse as imaxes recollidas no Arquivo 

Gráfi co do Museo; pero este non era sufi -

ciente para a grande cantidade de imaxes 

que se precisaban, non só para a sala, senón 

especialmente para as presentacións dos 

ordenadores. Así que foi necesario rastrexar 

os diferentes arquivos fotográfi cos galegos, 

tanto de particulares como de institucións. A 

longa lista de créditos fotográfi cos indican a 

gran cantidade de arquivos que se chegaron 

a consultar. 

Bibliografía
RICO, Juan Carlos (2005): La exposición comercial. Gijón. Trea

TORRES GONZÁLEZ, Begoña (1993): “La exposición WModa en sombras’: cuestiones museográfi cas”. Anales 

del Museo del Pueblo Español, tomo VI, pp. 115-131

ZUBIAUR CARREÑO, F. J. (2004): Curso de museología. Gijón. Trea

Revista Adra 1.indd   106Revista Adra 1.indd   106 29/4/08   15:35:2429/4/08   15:35:24



ADRA – 107 

Normas para presentación de orixinais:

1.- Artigos. Os orixinais deberán enviarse a: 

ADRA. Revista dos socios e socias do Museo do Pobo Galego.

Museo do Pobo Galego

San Domingos de Bonaval

15703 Santiago de Compostela

2.-  ACEPTACIÓN DE ORIXINAIS: O Consello Editorial de ADRA decidirá a aceptación 

ou non dos traballos presentados. Garantirase o anonimato dos autores e das autoras 

daqueles traballos presentados e non publicados.

 A publicación dos artigos non dá dereito a remuneración ningunha.

 Os dereitos da edición son propiedade de Adra. Das fotografías, ilustracións e dos textos 

os autores e as autoras.

3.- PRESENTACIÓN: os artigos irán precedidos dunha folla na que fi gure. Nome dos autores 

e autoras, enderezo postal, teléfono e correo electrónico.

4.- FORMATO: os orixinais presentados deberán incluir unha copia en formato dixital (que 

sexa compatíbel co programa word) e un exemplar mecanografado en DIN A4 por unha 

soa cara a 1,5 de espazo e en follas numeradas. Os artigos deberán ter o título e o nome 

dos autores e das autoras.

5.- EXTENSIÓN: os traballos non deberán superar unha extensión de 20 follas incluída a 

bibliografía e notas a pé de páxina.

6.- BIBLIOGRAFÍA: presentarase alfabeticamente ao fi nal do artigo. Exemplos:

BRAÑA REY, Fátima (1998) “Adaptacións ou cambios. A sala do mar do Museo do Pobo Galego”. Antro-

pológicas, nº2, Porto, pp. 141-156.

GONDAR PORTASANY, Marcial (1987) A morte. Santiago de Compostela, Museo do Pobo Galego.

ICOM, Código de deontolgía del ICOM para museos, [En liña] Consulta 3/10/06, <http//ICOM.museum/

ethics_spa.html>

GÓNZALEZ REBOREDO, Xosé Manuel (1999) “A construcción da identidade galega entre o século XIX 

e o XX. O papel do folklore e da Etnografía”, en O feito diferencial galego. A antropoloxía, Museo 

do Pobo Galego, Santiago de Compostela, pp.51-69.

7.-  CORRECCIÓN DE PROBAS: os autores e as autoras recibirán unha soa proba de imprenta 

xa paxinada e terán un prazo máximo de dez días para a súa corrección.

Revista Adra 1.indd   107Revista Adra 1.indd   107 29/4/08   15:35:2429/4/08   15:35:24



Revista Adra 1.indd   108Revista Adra 1.indd   108 29/4/08   15:35:2429/4/08   15:35:24



Revista Adra 1.indd   1Revista Adra 1.indd   1 29/4/08   15:35:0629/4/08   15:35:06



S/T

XURXO MARTIÑO

Limiar

Memoria de anxos ou bogardeiros

CARLOS GARCÍA MARTÍNEZ 

Património cultural: o casamento entre património e cultura

XERARDO PEREIRO

“Miña casa, meu abrigo”. O signifi cado da casa  na emigración de 

retorno galega

MARIANNE HELFER HERRERA ERAZO

Atención á diversidade? Revisión crítica das medidas  de atención á 

diversidade da Xunta de Galicia

SANTIAGO PRADO CONDE

Proxecto de traballo sobre a cultura castrexa en Educación Infantil. 

“Os castrexos, as castrexas e as súas cousas”

Mª LUISA ÁLVAREZ GAREA

Viaxe ao lado da sombra. Apontamentos sobre a contracultura na Galiza

ANXO RABUÑAL

Liquidación de existencias

MARCOS LORENZO

A Sociedade: memoria e tradición. Un novo espazo expositivo no 

Museo do Pobo Galego

BELÉN SÁENZ-CHAS DÍEZ

Revista dos socios e socias do Museo do Pobo Galego

Nº1 Santiago de Compostela, 2006

ADRA

A
D

R
A

 •
 R

ev
is

ta
 d

o
s 

so
ci

o
s 

e 
so

ci
as

 d
o
 M

u
se

o
 d

o
 P

o
b

o
 G

al
eg

o
 •

 N
º1

 •
 S

an
ti

ag
o
 d

e 
C

o
m

p
o
st

el
a,

 2
0
0
6

Portada Adra 1.indd   1Portada Adra 1.indd   1 29/4/08   15:34:4929/4/08   15:34:49


